
అలఘు తేజోమూర్తి యైన భైరవుఁడు

జలజభవాండముల్ జడియ ఘోషించి

నిప్పులు దుమికెడు నిఖిలాంబకములఁ1390 

గుప్పించి బలము జక్కులుచేసి డాసి 

బలువిడి సేనాధిపతుల ఖండించి

చెలరేఁగి రాక్షసశ్రేష్ఠులఁ ద్రుంచి

మారుతాత్మజునికుమారునిఁ దాఁకి

క్రూరతగండ భేరుండధ్వజంబు:
1395 

దునుమాడి విలురెండుతునియలు చేసి

యనుపమాటోపుఁడై యరదంబుఁ గూల్చి

తనువెల్ల జర్ఝరితంబు సేయుటయుఁ,

దనుజనాథుఁడు మదోద్దండుఁడై గెరలి

గగనంబు మెరయంగ గాయంబు బెంచి
1400 

బిగువుచే దిశ లేల్ల భేదిల్ల నార్చి

భైరవుపాదము ల్బంధించిపట్టి

భోరున మిన్నంత పొడవుగా నెత్తి .

గుప్పించి ధరణీపైఁగూలఁగా మోది

యుప్పరం బెగసి మహోగ్రుఁడై మండి 
1405 

